
Ներածություն 

      Որակյալ կրթության տրամադրումը լուրջ մարտահրավեր է կրթության ոլորտում 

աշխատող մասնագետների  համար։ Համընդհանուր ներառական կրթությունը 

պահանջում է մասնագետների և ընտանիքների կողմից ուսուցման գործընթացի 

վերակառուցում և սովորողների համար լավագույն միջավայրերի ստեղծում համատեղ 

ջանքերով, որպեսզի հաջողության հասնեն դպրոցում և հասարակական կյանքում։ Նման 

համակառուցումը պահանջում է ոչ միայն ուսուցիչների համագործակցություն, այլև 

թիմային աշխատանքի տարբեր ձևերի կիրառում։ Միևնույն ժամանակ այն պահանջում է 

դասավանդման նոր ձևեր, որոնք լավագույնս կապահովեն բոլոր ռեսուրսների պատշաճ 

օգտագործումը։ 

     Երբ խոսվում է թիմային աշխատանքի մասին, սխալմամբ ենթադրվում է, որ թիմն 

արդեն ձևավորված է, ընդհանուր նպատակը սահմանված ու ընդունելի է թիմի բոլոր 

անդամների կողմից: Սակայն թիմի ձևավորման գործընթացը բավականաչափ դանդաղ է 

տեղի ունենում ու ոչ առանց խնդիրների ու լարվածության:  

       Թիմը հաջողակ  աշխատանքի հիմքն է գործունեության յուրաքանչյուր ոլորտում: Թիմի 

յուրաքանչյուր անդամ ունի իր անհատական ներդրումը ընդհանուր աշխատանքում և 

պատասխանատվություն է կրում վերջնական արդյունքի համար: 

       Թիմը խմբի առանձնահատուկ տեսակ է, որի անդամներն ունեն իրար լրացնելու 

հմտություններ, նպատակաուղղված են որոշակի ընդհանուր միասնական նպատակի, 

խնդիրների իրագործման նկատմամբ ցուցաբերում են ընդհանուր մոտեցումներ 

,ընդհանուր առմամբ, քանի դեռ խնդիրը չի պահանջում իրականացնողների փոխադարձ 

կախվածություն, չի լինում նաև թիմ ստեղծելու անհրաժեշտություն: 

       Թիմի հիմնական նպատակն է երեխային տալ հնարավորություն ՝ օգտագործելու իր 

ֆիզիկական, մտավոր, էմոցիոնալ հնարավորությունները, աշխատանքային ողջ 

կարողունակությունները   շրջապատում որքան հնարավոր է ինքնուրույն հանդես գալու 

համար:  

       Ներառական կրթությունը մասնակցային գործընթաց է ,որի ընթացքում կարևոր է 

ուսուցիչների և մասնագետների համագործակցությունը, որը կոչվում է թիմային 

աշխատանք : 

     Թիմային աշխատանքը հնարավորություն է տալիս ամենատարբեր տեսանկյուններից 

դիտարկել և ուսումնասիրել աշակերտի վիճակը՝ հավաքել նրա մասին առավել 

համակարգված և ամբողջական տեղեկություններ: Թիմի անդամները կրում են 

պատասխանատվություններ ՝ համաձայն իրենց մասնագիտության,օրինակ ՝ հատուկ 

մանկավարժը,սոցիալական  մանկավարժը,հոգեբանը, ծնողը,ուսուցիչը: Թիմի կարևոր 

անդամ են երեխան և իր ընտանիքը: Թիմի անդամներն էլ իրենց հերթին պետք է սերտորեն 

աշխատեն միմյանց հետ առաջադրած խնդիրների լուծման համար:  

         Համատեղ դասավանդումը ուսուցման նոր ռազմավարություն է: Այն առաջացել է 

անգլերեն՝ Co – teaching բառից: Համատեղ դասավանդումն իրականացնում են երկու 

դասավանդող ուսուցիչը և ուսուցչի օգնականը համատեղ, որտեղ առաջին պլանում է 

համագործակցված աշխատանքը դասի պլանավորումը, կազմակերպումը և գնահատումը 

աշակերտների խմբերի հետ:  

        Համատեղ դասավանդումը հանրակրթական դպրոց հաճախող զարգացման 

առանձնահատկություններ ունեցող աշակերտների համար մատուցվող կրթական և 

աջակցող ծառայությունների համագործակցային մոտեցումներից մեկն է: Այս մոտեցմամբ՝ 

համատեղ դասավանդումը ներառում է համագործակցություն կրթական գործընթացի 

բոլոր ոլորտներում՝ անկախ դասարանում կրթության առանձնահատուկ պայմանների 

կարիք ունեցող աշակերտների առկայությունից: Համատեղ դասավանդումն ուղղված է 

բոլոր սովորողների կրթական կարիքները լրացնելուն:  

      Այս պարագայում որքան էլ որ դասը մեկից ավելի ուսուցիչներով վարելը անսովոր 

կարող է լինել ուսուցիչների համար , սակայն ցայսօր մեր երկրի կրթական անցումային 

համակարգի պայմաններում , նոր այլընտրանքային մոտեցումները ժամանակի պահանջն 

են դարձել:  

      Մասնագիտական հմտությունների փոխանակումը, սովորողների կրթական 

կարիքները հասկանալու ավելի մեծ հնարավորությունը , ընդհանուր կրթության 

շրջանակներում հատուկ կարիքներով սովորողների համար ավելի մեծ ծրագրային 

հնարավորություն կբացի, ինչն էլ թույլ կտա նաև բարելավել այդ սովորողների 

հարաբերություններն իրենց հասակակիցների հետ, ինչպես նաև մասնագետների համար 

ավելի թեթև աշխատանքային մթնոլորտ ստեղծելը: Սակայն կան մի քանի ընդհանուր 

պայմաններ, որոնց ճիշտ կիրառման դեպքում է միայն հնարավոր այս մոդելը 

արդյունավետ համարել: Դրանք են՝ համատեղ դասավանդող մասնագետների 

նպատակաուղղված համագործակցությունը, միանման աշխարհայացքը և աշխատանքի 

կազմակերպման ճիշտ և բավականաչափ ընտրված ժամանակահատված:  

        Ներառական կրթության և բազմաթիվ տարրատեսակ դասարանների առկայության 

պայմաններում համատեղ դասավանդումը , ինչը առկա է եղել շատ երկրներում ունի 

բավականն երկար փորձ , հանրակրթության արդիականացման արդյունավետ 

եղանակներից մեկն է: Հիմնահարցի արդիականությունը ,համատեղ դասավանդմաման 

մոդելները հնարավորություն են ընձեռում ուսուցիչներին, որպեսզի նրանք համատեղ 

հանդես գան դասարաններում։ Այս մոտեցումը հնում չի եղել , այդ պատճառով կարող ենք 

արդիական համարել ։  

         Համատեղ դասավանդման առաջադրվող մոդելը հնարավորություն է տալիս հատուկ 

մանկավարժներին և ուսուցիչների օգնականներին աշխատելու ուսուցիչների հետ 

միասին՝ դասերն արդյունավետ պլանավորելու և անցկացնելու համար։ Աշակերտները 

նշում են, որ իրենց ավելի շատ է աջակցություն տրամադրվել, օգտագործվել են 

դասավանդման տարբեր ոճեր։ Համատեղ դասավանդումը ուսուցիչներին տալիս է 

անհրաժեշտ աջակցություն ունենալու հնարավորություն, միաժամանակ աշակերտների 

համար ապահովելով ներգրավվածություն դասապրոցեսում։ Համատեղ դասավանդումը, 

ինչ-որ տեղ, մարտահրավերներ է ուսուցիչների համար, քանի որ վերջիններս պետք է 

վերանայեն իրենց աշխատանքի ոճն ու միմյանց փոխլրացնեն իրենց ուժեղ կողմերով։ 

 Այսօր թիմային աշխատանքը և համագործակցությունը կարևորվում են կրթության 

բոլոր մակարդակներում, ինչով էլ պայմանավորված է թեմայի ընտրությունն ու 

արդիականությունը։  

Հետազոտության նպատակն էր  ուսումնասիրել և ներկայացնել  համատեղ 

դասավանդման առանձնահատկությունները , առավելություններն ու թերությունները։ 

Հետազոտության նպատակից առաջ  են քաշվել հետևյալ խնդիրները․  

• Վերլուծել և ներկայացնել համատեղ դասավանդման էությունն ու 

առանձնահատկությունները, առավելություններն ու թերությունները, 

• Ներկայացնել  համատեղ դասավանդման  մոդելները։ 

• Բացահայտել, թե ինչպես կարող է համատեղ դասավանդումը խթանել ուսուցիչների 

, ինչպես նաև ուսուցչի օգնականների ինքնակրթմանը, ինքնավերլուծությանը 

• Ծրագրել և կազմակերպել ավելի արդյունավետ գիտելիքի ձեռքբերումը տարբեր 

դասարաններում, փորձարկել և անցկացնել համատեղ դասավանդում՝ տարբեր 

մոդելներով 

• Դասավանդման տարբեր ռազմավարություններ կիրառման միջոցով ԿԱՊԿՈՒ 

սովորողներին բավարար ժամանակի տրամադրման ապահովում և վերջիններիս 

մոտիվացիայի բարձրացում: 

 

Թիմային աշխատանքը  

 

       Թիմային աշխատանք անվանումն առաջացավ Առաջին համաշխարհային 

պատերազմից հետո: Ներկայումս դա արդյունավետ գործելաոճ է, որն ապահովում է 

տարբեր տեսակետներ և ծառայում է տնտեսական, քաղաքական և սոցիալական 

ոլորտներում ծագող հակամարտությունների առավել արդյունավետ լուծմանը:  

       Թիմային աշխատանքի բնութագրերը, թիմում աշխատելը ենթադրում է տարբեր 

անհատականությունների համախմբում `նախագիծ կամ նպատակ իրականացնելու 

համար: Այս իմաստով, թիմային աշխատանքը խմբի բոլոր անդամների ջանքերն են: 

Որպեսզի թիմային աշխատանքը հաճելի և արդյունավետ լինի, աշխատանքային թիմերը 

պետք է հաշվի առնեն որոշ կետեր, որոնք կօգնեն չեղյալ համարել խմբի դինամիկային 

խանգարող հատկությունները: 

 Նպատակների սահմանում թիմում աշխատելը նախագծեր իրականացնելու կամ հատուկ 

նպատակներին հասնելու միջոց է: Այս իմաստով, նպատակների սահմանումը, ինչպես 

ցանկացած նախագծում, պետք է նախապես հայտնի լինի այն բոլոր անդամների կողմից, 

որոնք կազմելու են աշխատանքային խումբը: 

Թիմի ստեղծման փուլերն են  ՝  

● Ձևավորում 

● Ալեկոծում /թիմի ամենադժվար փուլն է/ 

● Կարգավորում 

● Թիմի կայացման փուլ 

 

Արդյունավետ թիմային աշխատանքի բնութագրիչները. 

 

• Թիմային աշխատանքի արդյունվետությունը մեծապես կախված է միջավայրից: 

• Թիմի հավատը իր ուժերին խնդիրը լուծելու կարողության նկատմամբ: 

• Միմյանց  ցույց տրվող աջակցություն: 

• Աշխատանքի ծանրաբեռնվածության արդարացի բաշխում: 

• Թիմի ներսում հաղորդակցություն  և փոխգործակցություն: 

• Թիմի ներսում ճիշտ գործընթացներ: 

• Թիմում պետք է տիրի վստահության մթնոլորտ: 

• Համագործակցություն: 

• Թիմի ճիշտ չափը:Կախված նպատակներից` թիմի կազմը ավելի փոքր կարող է 

լինել:  

        Այս ամենի առկայությունն, ապահովում է համախմբված և ներդաշնակ 

գործունեություն:  

Առաջադրանքների բաժանում 

 Թիմում աշխատել սկսելիս խորհուրդ է տրվում հստակորեն սահմանել 

առաջադրանքների բաժանումը:   

Թիմային աշխատանքի սկզբունքները ՝  

●Մեկը չափազանց փոքր թիվ է մեծության հասնելու համար: 

●Նպատակը շատ ավելի կարևոր է, քան դերը: 

●Անդամներից յուրաքանչյուրն ունի ոլորտ, որտեղ նրա ներդրումն ամենից արժեքավորն է: 

 ●Որքան ավելի բարդ է մարտահրավերը ու բարձր նպատակը, այնքան աճում է թիմային 

աշխատանքի անհրաժեշտությունը: 

●Թիմի ուժի վրա ազդում է նրա ամենաթույլ օղակը, հաղթող թիմերն ունեն թիմային 

անդամ, ով հնարավոր է դարձնում ծրագրի իրականացումը: 

●Թիմի անդամները պետք է կարողանան սատարել միմյանց, երբ անհրաժեշտ է: 

 

 

 

 

 

                       Թիմային աշխատանքի առավելություններն ու թերությունները  

            Խմբի բոլոր տեսակներն ունեն իրենց առավելություններն ու թերությունները: 

Ընդհանուր առմամբ, կարող ենք ասել, որ այն խթանում է ստեղծագործականությունը, 

բնականաբար խթանում, ապակենտրոնացնում է գործառույթները թիմի անդամների միջև, 

ազատորեն փոխանակվում է փորձով և գիտելիքներով և օպտիմիզացնում է անդամներից 

յուրաքանչյուրի ժամանակը և գիտելիքները: Նույն կերպ կան նաև թիմային աշխատանքի 

այնպիսի թերություններ, ինչպիսիք են ՝ թիմի անդամների միջև շեղելը, անդամների միջև 

բախումները, բարդ անհատականությունները կամ առաջադրանքների անարդար 

բաշխումը: 

        Հաջողված է այն թիմը, որի յուրաքանչյուր անդամը գիտի իր անելիքն ու գիտակցում է, 

որ իր արած թեկուզ ամենափոքր քայլից է կախված ողջ թիմի հաջողությունը: 

Նվիրվածություն և փոխադարձ վստահություն. ահա թե ինչն է կարևոր թիմում:  

     Մանկավարժահոգեբանական աջակցության ծառայություն տրամադրող 

մասնագետների խմբի աշխատանքները մեծապես կախված են այն բանից,թե որքանով  է  

նրանց աշխատանքը կազմակերպվում թիմային համագործակցության սկզբունքներին 

համապատասխան: Մանկավարժահոգեբանական աջակցության թիմի կազմում 

ընդգրկված են նաև ուսուցչի օգնականը, հատուկ մանկավարժը, հոգեբանը և սոցիալական 

մանկավարժը: Եթե դպրոցը չունի հատուկ մանկավարժ ,հոգեբան և սոցիալական 

մանկավարժ,ապա նրանք հրավիրում են տվյալ հաստատությունը սպասարկող 

տարածքային կենտրոնից:  

      Այս համատեքսում կարևոր են թիմի անդամների մասնագիտական գիտելիքների և 

հմտությունների շարունակական զարգացումը՝ մասնագիտական 

վերապատրաստումները,փորձի փոխանակումը, ձեռք բերված նոր գիտելիքների, 

հմտությունների հարմարեցում և կիրառում դասարանում և ծառայությունների 

տրամադրման ընթացքում:  

    Թիմային աշխատանքը դպրոցում լիարժեք տեղի չի ունենա ,եթե այս աշխատանքներին 

չաջակցի դպրոցի տնօրենը: Երեխաների շուրջ աշխատող ուսուցիչների և 

մանկավարժահոգեբանական աջակցության ծառայություններ տրամադրող 

մասնագետների թիմային աշխատանքում կարևորագույն դեր ունի սովորողի ծնողը: 

      Թիմային աշխատանքը ներառական կրթության համատեքսում ունի մի շարք 

սկզբունքներ՝ 

● Մշակել թիմային աշխատանքի կանոնակարգ և առաջնորդվել դրանով: 

● Թիմի հանդիպուները դարձնել կանոնավոր: 

● Նախօրոք որոշել հանդիպումների նպատակները: 

● Առաջնորդվել մեկ սկզբունքով << Յուրաքանչյուր երեխա կարող է սովորել >>: 

● Կանխատեսել յուրաքանչյուր գործողության արդյունքը և փնտրել ուղիներ դրանց 

արդյունավետ իրականացման համար: 

         Թիմը պետք է խորհուրդներով աջակցի ուսուցիչներին,թե ինչպես հնարավորինս 

հարմարեցնել դասարանը ՝ ելնելով աշակերտի ֆիզիկական,մտավոր,սոցիալական և 

հագեբանական կարիքներից:  

          Կարևոր է այն,որ ԱՈՒՊ-ի թիմի բոլոր անդամները հստակորեն հասկանան և 

պատկերացնեն իրենց պարտականությունները թիմում ,գիտակցեն ,որ հետագայում 

պատասխանատու են տվյալ սովորողի համար իրենց կողմից մշակված ԱՈՒՊ-ի 

իրականացման ընթացքի , ԱՈՒՊ-ով սահմանված ՝ սովորողի տարեկան 

վերջնարդյունքների ,առաջադիմության շարունակական դիտարկման և գնահատման 

համար:  

Համատեղ դասավանդում 

 

         Համատեղ դասավանդումը մոդել է, որը շեշտում է նույն թիմի ներսում բոլոր 

անդամների միջև համագործակցությունն ու հաղորդակցումը, ինչը ուղղված է բոլոր 

սովորողների կրթական կարիքները լրացնելուն: 

        Երեխաներին կրթության մեջ ներգրավելու համար՝ ուսուցումը լավագույնս 

իրականացնելու, երեխաների կրթական կարիքները հաշվի առնելու հարցում առավել 

կարևոր է դասարանում առկա համագործակցությունը։ Դասարաններում բոլոր 

երեխաներին ամենաարդյունավետ կերպով դասավանդելու համար կիրառվում է մի 

մոտեցում, որը համեմատաբար նոր է և հայտնի է որպես <<համատեղ ուսուցում կամ 

դասավանդում>>: Այս մոդելն ունի մի շարք առավելություններ՝ մասնագիտական 

հմտությունների փոխանակում, սովորողների կրթական կարիքները հասկանալու ավելի 

մեծ հնարավորություն, ընդհանուր կրթության շրջանակներում հատուկ կարիքներով 

սովորողների համար ավելի մեծ ծրագրային հնարավորություն, Ինչը թույլ կտա նաև 

բարելավել այդ սովորողների հարաբերություններն իրենց հասակակիցների հետ, ինչպես 

նաև մասնագետների համար ավելի թեթև աշխատանքային մթնոլորտ:Սակայն կան մի 

քանի ընդհանուր պայմաններ, որոնց ճիշտ կիրառման դեպքում է միայն հնարավոր այս 

մոդելը արդյունավետ համարել: 

        Համատեղ դասավանդումը կարող է կիրառվել կրթական տարբեր միջավայրերում՝ 

սկսած համալսարաններից մինչև տարրական և հիմնական դպրոցները։ Համատեղ 

դասավանդումը մանկավարժների կամ այլ մասնագետների գործընկերությունն է՝ 

դասարանի ներսում տարբեր կրթական կարիքներ ունեցող սովորողներին դասավանդելու 

համար։ Ներառական կրթության  համատեքստում այն նպաստում է կրթության 

առանձնահատուկ պայմանների կարիք ունեցող սովորողների նկատմամբ սխալների  

նվազեցմանը և բոլոր սովորողների ուսուցման բարելավմանը։ Միաժամանակ, համատեղ 

դասավանդման զանազան մեթոդները սովորողներին ընձեռում են ուսումնառելու տարբեր 

հնարավորություններ` դասապրոցեսին հաղորդելով բազմազանություն և 

ստեղծագործականություն։ 

Առավել հաճախ հանդիպում են հետյալ մասնագետների համատեղ 

դասավանդող թիմերը՝ 

● Հատուկ և ընդհանուր կրթություն իրականացնեղ դասավանդողներ 

● Յուրահատուկ մասնագիտական ուղղվածության և հատուկ կամ ընդհանուր 

կրթության դասավանդողներ 

● Երկու ընդհանուր կրթության դասավանդողներ 

● Խոսքի/լեզվական խնդիրներ լուծող մասնագետ և հատուկ կամ ընդհանուր 

կրթության մասնագետ 

● Սոցաշխատող և հատուկ կամ ընդհանուր կրթության դասավանդող 

● Այլ աջակցող մասնագետներ կամ կամավորներ և ընդհանուր կամ հատուկ 

մասնագետ 

● Ընտրովի առարկաների դասավանդող և ընդհանուր կամ հատուկ մասնագետ

: 

           Նման խմբային գործունեությունն իրականցվում է նրա համար, որպեսզի 

սովորողների կրթական պահանջների բավարարումն ավելի արդյունավետ լինի: Այս 

խմբերը կարող են կազմված լինել երկարատև կամ կարճատև ժամանակահատվծի 

հիմքերով՝ նրանք կարող են միասին աշխատել մեկ ուսումնական տարի կամ մեկ 

նախագծի, սովորողների մոտ կոնկրետ հմտության զարգացման որևէ կարճաժամկետ 

ծրագրի շրջանակներում: 

Համատեղ դասավանդման թերությունները կամ հնարավոր ռիսկերը․ 

⮚ Ուսուցիչների կողմից տարաձայնությունները, 

⮚ Կոնֆլիկների առաջացումը սովորողների միջև, 

⮚ Դասավանդման մեթոդների, ոճերի  անհամատեղելիությունը, 

⮚ Անձնային որակների անհամատեղելիությունը, 

⮚ Ժամանակի ոչ արդյունավետ տիրապետումը, 

⮚ Անառողջ մրցակցությունը կամ սեփական առավելության շեշտադրումը 

դասապրոցեսի ընթացքում; 

 

Եվ իհարկե համատեղ կամ թիմային դասավանդումը ունի իր առավելությունները. 

⮚ Բոլոր սովորողների ներգրավվածությունն ըստ իրենց առանձնահատկությունների, 

⮚ Ժամանակի արդյունավետ օգտագործում,  

⮚ Միջառարկայական կապերի ստեղծում,  

⮚ Համագործակցության դրական օրինակ լինելը, 

⮚ Դասի արդյունավետության բարձրացումը, 

⮚ Կիրառվող մեթոդների և դասավանդման ոճերի բազմազանությունը, 

⮚ Մասնագետների՝ միմյանց լրացնելը, 

⮚ Բոլոր սովորողների  հետաքրքրվածության բարձրացումը, 

⮚ Համալիր աշխատանքը: 

 

        Կրտսեր դպրոցում այս մոդելի հիմնական առավելությունը ընդհանուր կրթական 

ծրագիր իրականացնող և հատուկ մանկավարժի համատեղ աշխատանքն է: Հատուկ 

կարիքներ ունեցող սովորողներն այս դեպքում կունենան հատուկ մանկավարժական 

աջակցություն: Եթե երկու մասնագետները կարողանան համակարգված և 

հետևողականորեն աշխատել, ապա բոլոր սովորողների կրթական կարիքները կստանան 

լիարժեք լուծում: 

         Գրականության մեջ արտացոլված են համատեղ դասավանդման հինգ կամ վեց 

տեսակներ: Վերջիններս ներմուծվել են գիտություն 1993թ-ին և մինչ այժմ շարունակում են 

հետազոտվել և նորանոր մշակումներով ներկայացվել ոլորտի մասնագետների կողմից: 

Կարևոր է, որտեսակն ընտրվի ուսուցանվող նյութի բովանդակության պահանջներին և 

երեխաների կրթական կարիքներին համապատասխան։ Ստորև ներկայացված հինգ 

եղանակների հիման վրա ուսուցիչները լծվում են բոլոր սովորողների անհատականացված 

նպատակների և խնդիրների իրագործմանը` միաժամանակ բավարարելով դասարանի 

սովորողների կրթական կարիքները: 

Աջակցող դասավանդում 

Մեկը սովորեցնում է, մյուսը՝ դիտարկում։ Այսինքն, մեկ ուսուցիչը դասավանդում, 

առաջնորդում է ողջ դասարանը` տալով ընդհանուր ուղղորդումներ, իսկ մյուս ուսուցիչը, 

որպես օգնական, դիտարկում է առանձին սովորողների վարքը և տարբերակված, 

առանձին ուղղորդումներով օգնում է նրանց` առավելագույնս ներգրավվելու 

դասապրոցեսին:  

https://lalamanoukyan.wordpress.com/2014/04/17/co-teaching-in-the-classroom/
https://lalamanoukyan.wordpress.com/2014/04/17/co-teaching-in-the-classroom/
https://lalamanoukyan.wordpress.com/2014/04/17/co-teaching-in-the-classroom/
https://lalamanoukyan.wordpress.com/2014/04/17/co-teaching-in-the-classroom/
https://lalamanoukyan.wordpress.com/2014/04/17/co-teaching-in-the-classroom/
https://lalamanoukyan.wordpress.com/2014/04/17/co-teaching-in-the-classroom/
https://lalamanoukyan.wordpress.com/2014/04/17/co-teaching-in-the-classroom/
https://lalamanoukyan.wordpress.com/2014/04/17/co-teaching-in-the-classroom/
https://lalamanoukyan.wordpress.com/2014/04/17/co-teaching-in-the-classroom/
https://lalamanoukyan.wordpress.com/2014/04/17/co-teaching-in-the-classroom/
https://lalamanoukyan.wordpress.com/2014/04/17/co-teaching-in-the-classroom/

Այս մոդելի դեպքում երկրորդ ուսուցիչը օգնում է գլխավոր ուսուցչին` հասնելու 

դասի հիմնական նպատակին, ինչպես նաև օգնում այն սովորողներին, ովքեր ուսուցչի 

հրահանգներն ընկալելու հետ կապված լրացուցիչ աջակցության կարիք ունեն։  

Զուգահեռ դասավանդում 

Դասարանում ընթանում է զուգահեռ ուսուցում երկու խմբերում: Խմբերի բաժանման 

սկզբունքը, որպես կանոն, կախված է լինում սովորողների գիտելիքների և 

կարողությունների մակարդակից կամ սովորելու ոճերի ընդհանրություններից: 

Յուրաքանչյուր ուսուցիչ յուրաքանչյուր խմբի հետ աշխատում է իր ուղղորդումներով, 

սակայն դասի նպատակը երկու խմբերում նույնն է: Սա առավել քիչ օգտագործվող 

մոդելներից է: 

      Այս մոտեցման դեպքում ուսուցիչները համատեղ պլանավորում են ուսուցումը։ 

Դասարանը բաժանվում է երկու խմբի, ամեն ուսուցիչ աշխատում է մի խմբի հետ։ Այս 

մոտեցումը նվազեցնում է սովորող-ուսուցիչ թվային հարաբերակցությունը և ամենից 

արդյունավետ է թեստային աշխատանքի նախապատրաստման և նախագծային 

աշխատանքների ժամանակ, երբ սովորողները առավել աջակցության կարիք ունեն։  

Դասավանդում կայաններում 

    Դասավանդում կայաններում կամ ուսուցման կենտրոնների տեղափոխման 

մոդել:Ստեղծվում են տարբեր կայաններ։ Սովորողները տեղափոխվում են մի կայանից 

մյուսը։ Ամեն կայանում աշխատում է մեկ ուսուցիչ։ Մի կայանում կարող է կազմակերպվել 

ընթերցանություն, մյուսում՝ գրավոր աշխատանք, սակայն բոլորը կապված են միևնույն 

դասի հետ։ Կայաններով աշխատանքը կարելի է կազմակերպել ցանկացած առարկայից։ 

Կայաններում հանձնարարվում են դասի ընդհանուր խնդիրներին առնչվող տարբեր 

առաջադրանքներ։ Ուսուցիչներն ու օգնականները միմյանց միջև կիսում են կայանները: 

Այլընտրանքային դասավանդում 

       Երբ ընդհանուր դասարանի կամ մեծ խմբի համար այս կամ այն հմտությունը 

առանձնացված ձևավորելու անհրաժեշտություն չկա, որոշ սովորողներից կազմվում է 

յուրահատուկ, փոքր խումբ։ Մի ուսուցիչը աշխատում է կրթության առանձնահատուկ 

պայմանների կարիք ունեցող և չունեցող սովորողների փոքր խմբի հետ։ Այլընտրանքային 

դասավանդումը ներառական միջավայրում ընձեռում է խորացված ուսուցում 

իրականացնելու հնարավորություն։ Այն թույլ է տալիս, որ դասարանի բոլոր սովորողները 

նյութի որոշակի մասը ստանան փոքր խմբերով աշխատելիս։ Այս մոտեցման առնչությամբ 

մի մտավախություն կա. հաճախ այն կիրառվում է միայն կրթության առանձնահատուկ 

պայմանների կարիք ունեցող սովորողների հետ։ Արդյունքում, նրանք մշտապես 

առանձնացվում, մեկուսացվում են մեծ խմբից` ֆիզիկապես գտնվելով միևնույն 

դասասենյակում։ 

Թիմային դասավանդում 

         Ուսուցումն ավելի շատ նմանվում է զրույցի։ Որոշ հետազոտողներ այս եղանակը 

համարում են ամենաբարդը, բայց նաև՝ ամենից գոհացնողը։ Մեկը սովորեցնում է, մյուսը՝ 

օժանդակում։ Այսինքն, այս մոդելում ուսուցիչները դասավանդում են միասին` միևնույն 

նպատակով  և ուղղորդումներով` դասի ողջ ընթացքում իրար փոխլրացնելով: Այս մոդելի 

դեպքում հաճախ այնպես է ստացվում, որ ուսուցիչներից մեկը առավելապես 

առաջնորդում է դասի բովանդակային մասը, իսկ մյուս ուսուցիչը` հրահանգների, 

գործնական առաջադրանքների ուղղորդումների մասը:  

        Կրտսեր դպրոցում այս մոդելի հիմնական առավելությունը Ընդհանուր կրթական 

ծրագիր իրականացնող և հատուկ մանկավարժի համատեղ աշխատանքն է: Հատուկ 

կարիքներ ունեցող սովորողներն այս դեպքում կունենան հատուկ մանկավարժական 

աջակցություն: Եթե երկու մասնագետները կարողանան համակարգված և 

հետևողականորեն աշխատել, ապա բոլոր սովորողների կրթական կարիքները կստանան 

լիարժեք լուծում: 

         Հետազոտական աշխատանքի շրջանակներում կատարվել է հարցում,պարզելու, թե 

համատեղ դասավանդման,որ տեսակը կամ տեսակներն են առավել կիրառելի և 

նպատակային: Հարցումը կատարվել է նախապես կազմված հարցաթերթիկով ,որն 

անանուն էր ,մասնակցել են 10 ուսուցիչներ : Ստորև ներկայացված է հարցման 

արդյունքները:  

Այսպիսով , նկատի առնելով ուսուցիչների նշած պատասխանները ,կարող ենք ևս մեկ 

անգամ փաստել ,որ աջակցող և զուգահեռ համատեղ դասավանդման եղանակները 

առավել արդյունավետ են: Սրանք կարևոր եղանակներ են սովորողներին մոտիվացնելու և 

ավելի լավ արդյունքի հասնելու համար:  

     Այժմ ներկայացնենք ուսուցչի և ուսուցչի օգնականի կողմից իրականացված 

համատեղ դասավանդման փորձը, որն իրականացվել  է Տավուշի մարզի Պտղավանի 

միջնակարգ դպրոցի 3-րդ դասարանում:  

Արդյունավետ դասավանդման քայլաշարը հետևյալն էր. 

1․ Համատեղ  քննարկել ենք, թե ինչպես ենք բաշխելու մեր անելիքները 

դասապրոցեսում, քննարկել ենք մեր տեսակետներում առկա ընդհանրություններն ու 

տարբերությունները։ Օրինակ՝ աղմկոտ դասաժամը մեկի կողմից կարող է ընկալվել 

որպես արդյունավետության ու սովորողների զբաղվածության նշան, մյուսի կողմից 

սովորելու համար անբարենպաստ միջավայր։  

2. Ծանոթացել ենք տվյալ դասարանում սովորողների կրթական կարիքներին և 

համաձայնության ենք եկել անհրաժեշտ պայմանների ապահովման շուրջ։  

4. Խորհրդակցել ենք բոլոր հարցերի շուրջ։ Օրինակ` որոնք են մեր ակնկալիքները և 

ե՞րբ ենք իրականացնելու համատեղ դասավանդման որոշ հարցերի արագ քննարկումը։  

5. Քննարկել ենք, թե ինչպես ենք կիսելու դասավանդումն ու մեր 

պարտականությունները։  

6. Խոսել ենք այն հնարավոր առավելությունների և թերությունների մասին, որոնք 

յուրաքանչյուր դասավանդող կարող է ունենալ համատեղ դասավանդման ընթացքում։ 

Համատեղ դասավանդման տեսակները 

Աջակցող դասավանդում Զուգահեռ դասավանդում 

Դասավանդում կայաններում Այլընտրանքային դասավանդում 

Թիմային դասավանդում 

7․ Իրականացրել ենք համատեղ պլանավորում և դասի վարում։ 

8․ Հագործակցել ենք նաև մենթորի հետ։ 

Ստորև ներկայացնում ենք մեր  համատեղ  պլանավորած դասի պլանը, որի 

իրականացման ընթացքում հանդես ենք եկել  թիմային դասավանդման մոդելով։ 

Առարկա – Ես և շրջակա աշխարհը 

Դասարան – 3-րդ 

Թեմա – Մագնիս և կողմնացույց 

     Ակնկալվող արդյունքները․ 

✔ Կարողանան անվանել հորիզոնի կողմները: 

✔ Կարողանան ճանաչել կողմնացույցն ու կողմնորոշվել տեղանքում։ 

✔ Կարողանան մագնիսով փորձեր կատարել : 

✔ Իմանան մագնիսի հատկությունների մասին: 

Դասի նպատակը՝  Նպաստել մագնիսի և կողմնացույցի վերաբերյալ սովորողների 

գիտելիքների հարստացմանը։ 

Դասի խնդիրները՝  

● Ամրապնդել սովորողների ունեցած գիտելիքները կողմնացույցի և մագնիսի 

վերաբերյալ։ 

● Ձևավորել և զարգացնել պատկերացումներ մագնսի հատկությունների վերաբերյալ: 

● Նպաստել սովոողների համակործակցային կարողությունների զարգացմանը ։ 

● Զարգացնել մասնակիցների ուշադրությունը և հարստացնել բառապաշարը նոր 

բառերով ։ 

Անհրաժեշտ պարագաներ՝ քարտեզ,կողմնացույց,նկար-կողմնացույց,մագնիս և փորձի 

պարագաներ: 

Պլանավորված գործողությունների շարք 

✔ Պատասխանել ծագած հարցերին: 

✔ Բացատրել նոր նյութը:  

✔ Կիրառել քարտեզը և անցկացնել զուգահեռներ օրվա թեմայի և աշխարհագրություն 

առարկայի միջև: 

✔  Կարևորել թեման և դրա իմացությունը : 

✔   Կատարել գործնական աշխատանք խմբերով,մագնիսով տարբեր առարկաներ ձգել 

,կատարել հետևություններ: 

✔ Անվանել հորիզոնի կողմերը, քարտերով հավաքել և ստանալ ամբողջական 

կողմնացույց: 

✔ Գնահատել  <<Անիվ>> մեթոդով: 

✔ Ամփոփել: 

Կիրառվող մեթոդներ․ 

⮚ բանավոր /խոսքային/, 

⮚ գործնական, 

⮚ խաղային։ 

Հիմնական մաս- բացատրվում է նոր նյութը, սովորողները մոտիվացվում են, կատարվում է 

գործնական աշխատանք, գնահատվում են։ 

Կշռադատման փուլ՝ կիրառել ելքի քարտերը: 

Գնահատման փուլ-Գնահատել ըստ ակտիվության, խրախուսել բոլորին։ 

Համատեղ դասավանդում իրականացնելուց հետո, սովորողների հետ հետադարձ 

կապի միջոցով փորձեցինք պարզել, թե որքանով իրենց դուր եկավ դասը և կցանկանան 

արդյոք նմանատիպ դասեր ավելի հաճախակի ունենալ։ Սովորողների կողմից տրված 

պատասխանները վկայում էին,  որ սովորողներին դուր է գալիս համատեղ ուսուցման 

գործընթացը և որ հնարավորության դեպքում կրկին կցանկանան մասնակցել համատեղ 

դասավանդվող դասերի։ Նրանք  նշեցին, որ համատեղ ոսուցման դեպքում իրենց ավելի 

շատ է աջակցություն տրամադրվել, օգտագործվել են դասավանդման տարբեր ոճեր։  

Եզրակացություն 

Հետազոտության շուրջ կատարած մասնագիտական գրականության 

ուսումնասիրությունն ու վերլուծությունը հնարավորություն տվեցին հանգելու հետևյալ 

եզրակացություններին: 

        Համատեղ դասավանդումը համեմատաբար նոր մոտեցում է, որը բխում է բոլոր  

սովորողներին  դասին ներգրավվելու պահանջից և բոլորի կարիքները հաշվառելուց: 

Այն հանդիսանում է արդյունավետ փորձի փոխանցման և արդյունավետ վերլուծական 

անդրադարձ կատարելու միջոց։  

Ուստի, կարելի է փաստել, որ համատեղ կամ թիմային  դասավանդումն 

ուսուցիչներին տալիս է անհրաժեշտ աջակցություն ունենալու հնարավորություն, 

միաժամանակ սովորողների համար ապահովելով ներգրավվածություն դասապրոցեսում։ 

Համատեղ դասավանդումը, ինչ-որ տեղ, մարտահրավերներ է ուսուցիչների համար, քանի 

որ վերջիններս պետք է վերանայեն իրենց աշխատանքի ոճն ու միմյանց փոխլրացնեն 

իրենց մասնագիտական ուժեղ կողմերով: 

Ուսուցչի պարագայում համատեղ դասավանդումը , նոր հմտությունների , մեթոդների 

ձեռք բերումն է համատեղ դասավանդման ընթացքում ։ Հնարավորություն է ընձեռում 

ուսուցչին և ուսուցչի օգնականին առավել արդյունավետ դաս կառուցել։ Այն դրական և 

մասնագիտական ազդեցություն է ունենում ինչպես ոՒսուցչի օգնականի պարագայում , 

այնպես էլ երեխաների շրջանակներում։ Թիմային մեթոդը իրականացնելիս տեղի է 

ունենում նոր կարողություների և հմտությունների ձեռքբերում: 

